
Dyddiad cyhoeddi: 16 Gorffennaf 2025

Cais Rhyddid Gwybodaeth 171/25

Rydych chi wedi gofyn y canlynol i ni…

Hoffwn ddeall cefndir y gwaith gwella o amgylch Gorsaf Drenau Treherbert a'r llwybr troed sy'n rhedeg ochr yn ochr â’r orsaf a Theras yr Orsaf.

Yn ystod yr ymgynghoriad ar y gwaith trydaneiddio, addawodd TrC a Chyngor Bwrdeistref Sirol Rhondda Cynon Taf wneud gwaith i wella’r llwybr. Nid yw’r gwaith hwn wedi cael ei gwblhau, ac nid oes arwydd ei fod ar fin cael ei gwblhau. Mae'r llwybr troed mewn cyflwr gwael iawn ac yn beryglus i breswylwyr a defnyddwyr yr orsaf, ac mae wedi gwaethygu yn sgil gwaith TrC – gyda malurion a ffensys dros dro wedi’u gadael o flaen eiddo.

Hoffwn ddeall pwy sy'n cymryd perchnogaeth dros y gwaith anorffenedig hwn, a phryd y bydd yn cael ei gwblhau.

YMATEB

Yr Orsaf a'r Ardal Seidins

· Golau’r Seidins – Bwriedir cwblhau'r gwaith hwn erbyn 28 Awst 2025. 

· Cysylltiad Draenio Terfynol – Mae'r cysylltiad draenio bellach wedi cael ei gymeradwyo’n llwyr o dan Adrannau 104 a 106. Gwnaed cais am Orchymyn Rheoleiddio Traffig Dros Dro i hwyluso'r gwaith. Yn amodol ar gadarnhau'r Gorchymyn hwn, bwriedir i'r gwaith ddechrau ar 1 Medi 2025. Yn ôl yr amcangyfrif bydd y gwaith yn para tua phedair wythnos, gyda’r gobaith o’i gwblhau erbyn 1 Hydref 2025.

Ystafelloedd i Staff Seidins 

· Disgwylir y bydd y gwaith i Adeiladu Ystafelloedd Newydd i Staff, i'r gogledd o'r orsaf, yn dechrau ar 31 Gorffennaf, gyda’r disgwyl y bydd wedi'i gwblhau erbyn 30 Ebrill 2026.

Ystafell Aros Newydd i Deithwyr

· Mae'r gwaith adnewyddu hwn yn amodol ar lwyddo i adleoli staff i'r ystafelloedd newydd. Bwriedir i'r gwaith ddechrau ar 30 Ebrill 2026, gan amcangyfrif y bydd yn para 4-6 wythnos, yn amodol ar gael sêl bendith ar y dyluniad terfynol.



Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".


image1.png
TRAFNIDIAETH CYMRU
TRANSPORT FOR WALES





